
R  E P U  B  L  I  K  A    E    S  H  Q  I  P  Ë  R  I  S  Ë  
      KËSHILLI BASHKIAK
V E N D I M

Nr. 67, datë 12.07.2022

“PËR
DHËNIEN E PËLQIMIT PËR TRANSFERIMIN E KUOTËS SË AKSIONERIT NORFUND TEK AKSIONERI HELENOS”, NË INSTITUCIONIN FINANCIAR JOBANKË “CRIMSON FINANCE FUND ALBANIA” SH.P.K”
Në mbështetje të nenit 8, pika 2, nenit 9, pika l, nënpika 1.1, shkronja “b”, dhe nënpika 1.6, shkronja “b”, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 9901, datë 14.04.2008, “Për tregtarët dhe shoqëritë tregtare”, të ndryshuar, vendimit nr. 1, datë 17.01.2013, të Këshillit Mbikqyrës të Bankës së Shqipërisë “Për miratimin e rregullores për licencimin dhe ushtrimin e veprimtarisë nga subjektet financiare jobanka”, të ndryshuar, kërkesës nr. 24229 prot., datë 30.06.2022, të Crimson Finance Fund Albania,  shkresës datë 27.12.2021 të Norfund dhe në vijim të memos me nr. 25020 prot., datë 07.07.2022, të Drejtorisë së Përgjithshme te Menaxhimit Financiar, me propozim të kryetarit të Bashkisë, Këshilli Bashkiak,
V E N D O S I:

1. Dhënien e pëlqimit për shitjen e kuotës që zotërohet nga aksioneri “Norfund” te aksioneri “Helenos”, duke ndryshuar pjesëmarrjen e këtij të fundit në kapitalin e shoqërisë nga 17.46 % në 38.45%.
2. Ky vendim i shtrin efektet e tij vetëm pas miratimit nga Banka e Shqipërisë, sipas parashikimeve të përcaktuara në vendimin nr. 1, datë 17.01.2013, të Këshillit Mbykqyrës të Bankës së Shqipërisë “Për miratimin e rregullores për licencimin dhe ushtrimin e veprimtarisë nga subjektet financiare jobanka, të ndryshuar.

3. Ngarkohet kryetari i Bashkisë ose personi i autorizuar prej tij, për kryerjen e procedurave të nevojshme që parashikon legjislacioni në fuqi, për përmbushjen e detyrimeve që lidhen me parashikimet e pikës 1, të këtij vendimi.

4. Ngarkohen kryetari i Bashkisë dhe Drejtoria e Përgjithshme e Menaxhimit Financiar për zbatimin e këtij vendimi.

Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.
     Z V / K R Y E T A R 

